
Fundur var haldinn mánudaginn 11. nóvember 2025 kl. 16:30 að Arngrímsgötu 5, Reykjavík, 

í Eddu, húsi Stofnunar Árna Magnússonar, og var það 119. fundur nefndarinnar frá 2012. 

 

Mætt voru:  Jóhann Heiðar Jóhannsson, formaður nefndarinnar,  Magnús Jóhannsson,  

Reynir Tómas Geirsson,  og  Ágústa Þorbergsdóttir, deildarstjóri á Stofnun Árna 

Magnússonar.  Gerður Aagot Árnadóttir  og  Runólfur Pálsson höfðu boðað forföll. 

 

1. Síðasta fundargerð: 

Fundargerð 118. fundar (15. september 2025), sem áður hafði verið send fundarmönnum í 

tölvupósti, var yfirfarin og formlega samþykkt. 

 

2. Orðalistar:   

Fyrir fundinum lágu þrír orðalistar: endothelium (36 færslur); thrombus o.fl. (28 færslur);  

grunnfærslur í röntgen- og geislafræði (20 færslur) sem áður höfðu verið sendir 

nefndarmönnum til yfirlestrar.  Farið var rækilega yfir fyrri tvo listana og gerðar voru 

athugasemdir og breytingar eins og ástæða var talin til. 

a) Endothelium:  samþykkt var að aðalheitið yrði æðaþel og að samheitin innþekja, 

innanþekja og innhjúpur yrðu felld út úr færslum íðorðasafnsins Íðorðabankanum. 

b) Thrombus og heiti tengd blóðstorknun:  Flest af þessum heitum höfðu verið 

rædd áður á nefndarfundum og voru fyrri tillögur samþykktar og ekki talin ástæða 

til mikilla breytinga. Ein eldri færsla var felld út úr íðorðasafninu og tvær aðrar 

voru sameinaðar í eina. 

JHJ var síðan falið að ganga frá færslunum til birtingar í Íðorðabankanum. 

c) Ekki vannst tími að sinni til að fara yfir þriðja orðalistann grunnfærslur í 

röntgen- og geislafræði. 

 

3. Önnur mál: 

JHJ greindi frá einni fyrirspurn og einni ábendingu sem honum hafði borist.  

a) Fyrirspurn kom frá Pétri Heimissyni, lækni, um íslenskt heiti á latneska heitinu 

salutogenesis sem er heiti á tiltekinni hugmyndafræði.  Sjálfur lagði hann til að 

notað yrði íslenska heitið heilsumyndun. Orðhlutarnir eru saluto-, sem vísar í 

heilsu eða heilbrigði, og -genesis, sem getur til dæmis vísað í myndun, sköpun, 

glæðingu, ræktun, örvun og hvatningu.  Eftir talsverð samskipti í tölvupósti varð 

það sameiginleg niðurstaða hjá PH og JHJ að íslenska orðið heilsumyndun væri 

fyllilega ásættanlegt. 

b) Ábending kom um að enska heitið heterosexual væri að finna í gamalli færslu í 

Íðorðasafni lækna og væri þar þýtt sem kynvís en ekki gagnkynhneigður eins og 

nú er gert í íslensku máli. Samþykkt var að fella burt orðið „kynvís“ og setja inn í 

staðinn orðið „gagnkynhneigður“.  

 

Næsti fundur:  Fyrirhugaður mánudaginn 15. desember kl. 16:30 og var fundarherbergi í 

Eddu bókað þann dag. 

 

Fundinum var slitið um kl. 18.   Fundargerð ritaði JHJ. 


